
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রীশ্রীকৃষ্ণকালী-পদাবলী।
৩



পীতাম্বর-ধর কদম্বতরুর মূলে মুরারি,

কিশোরি কিশোরি কিশোরি বলিয়ে বাজায় মোহন বাঁশরী;

স্বরে উড়ু, উড়ু, প্রাণ কেমন করে, অবলা কেমনে রহিবে ঘরে,

সরোজে মজালে দ্বিদল মাঝারে পলকে বালক মারি। ৪॥






 






(খটভৈরবী, একতালা।)








শঠলম্পট নটনাগর, রসসাগর গিরিধারী,

(ব্রজ) ঘাটবাটতট বংশীবট সঙ্কট-বনচারী।

অঞ্জনরেখা-রঞ্জিত কিবা খঞ্জন-আঁখিযুগল,

লাজভঞ্জন চিতরঞ্জন করে, মন যেন তাহে পাগল,

(কিবা) ঈষৎ হাসিতে বাঁশিতে গান, নাশিতে গোকুল-কুলবধূ-মান,

সাধে কি প্রাণ চরণে দান করিলা কুলের নারী॥

হেরি, চন্দন-চারুচর্চ্চিত দেহ মূর্চ্ছিত মনসিজ,

তাহে, নীল নবীন নীরদ-বরণ তরুণ বিনোদ সাজে রে;—

(শ্যামের) দুচরণ করে সুনখ-নিকরে নিশাকরে করে বাস,

স্বরূপ সেরূপ, কিবা অপরূপ, কোটি শশী পরকাশ রে;—

কালমুখে ভাল অলকা-আলোক, তিলকে মোহিত ত্রিলোক,

(গোপীর) ধরম সরম রহে না, সহে না হিয়ায় সে কাল ঝালক,

(হেরি) পুলকে চকিত পাগল-চিত ধাওল ব্রজবালক,

(হরি) রাখাল-সাজ রাখাল মাঝে মুকুন্দ মুরারি॥

কটিতটে ধটী পরিপাটী নবনাটক যমুনাতটে,

করেতে কেয়ূর শিরেতে ময়ূর-পুচ্ছেতে চিত উচ্চাটে,

মধুর অধর সুধার আধার ব্রজবধুর অধিকার বটে,

হৃদি-সরোজ পদ-সরোজ দেহি ব্রজবিহারি। ৫॥

